
 

 

   
 

 

 

Il-Kunsill Lokali ta’ Birkirkara -  Birkirkara Local Council 

MINUTI 
  

Laqgħa tal-Kunsill Lokali BIRKIRKARA 

  
IT-TMIEN LEĠISLATURA 

  
Laqgħa Numru 43 

  
14 ta’ Marzu 2022 

  
Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija. 
  
PREŻENTI: 
  
Joanne Debono Grech – Sindku 

Karl Cutajar – Viċi Sindku 

Nancy Aquilina – Kunsillier 
Kaylocke Buhagiar – Kunsillier 
Rita Borg - Kunsillier 
John Mizzi – Kunsillier 
Deborah Mifsud - Kunsillier 
Marie Claire Zammit Bonello – Kunsillier 
Antoine Attard - Kunsillier 
Francis Pullicino - Kunsillier 
Jimmy JM Calleja - Kunsillier 
  
ASSENTI b’APOLOĠIJI Skont Ordni Permanenti 14A (3): 
Justin Schembri - Kunsillier 
Owen Patrick Attard - Kunsillier 
  
UFFIĊJAL PREŻENTI: 
Mandy Farrugia – Deputat Segretarju Eżekuttiv 

  
Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, il-Viċi Sindku 
Karl Cutajar, Nancy Aquilina, Rita Borg, Kaylocke Buhagiar, Marie Claire Zammit Bonello, Antoine 
Attard, John Mizzi, Deborah Mifsud, Francis Pullicino u Jimmy JM Calleja. 
  
Għal partijiet mil-laqgħa kien hemm ukoll preżenti l-konsulent finanzjarju tal-Kunsill is-Sur Christian 
Vella. 

43.1 Qari ta’ l-ittri ta’ apoloġiji 
43.1.1 Il-laqgħa tal-Kunsill fetħet fis-sitta ta’ filgħaxija.  Is-Sindku s-Sa Joanne Debono Grech fetħet 
il-laqgħa bit-talba. 
  
43.1.2 Id-Deputat Segretarju Eżekuttiv qalet li rċeviet żewġ ittri ta’ apoloġija mingħand il-
Kunsilliera s-Sur Justin Schembri u s-Sur Owen Patrick Attard. Il-Kunsill aċċetta l-apoloġija. 
43.2 Kunsiderazzjoni u Approvazzjoni ta’ Minuti 
  
43.2.1 Il-minuti tal-laqgħa numru 42 ġew imqassma u ttieħdu bħala moqrija 

  
43.2.2 Fuq proposta tal-Kunsillier Sa Deborah Mifsud, issekondata mill-Kunsillier Sa Rita Borg, il-
minuti tal-laqgħa numru 42 ġew approvati bħala dokumenti korretti. 
  
43.3 Matters Arising 

  
43.3.1  Id-Deputat Segretarju Eżekuttiv qalet illi din il-laqgħa tal-Kunsill kellha ssir it-Tnejn li għaddew 
imma fuq talba tal-Kunsilliera f’isem il-Partit Nazzjonalista li ġiet aċċettata b’mod unanimu, il-laqgħa 
ġiet posposta għall-14 ta’ Marzu. Il-Kunsilliera f’isem il-Partit Nazzjonalista rringrazzjaw lis-sedja. 
  
43.3.2 Il-Kunsillier is-Sur Antoine Attard reġa’ saqsa dwar id-devoluzzjoni tal-mitħna tal-Imrieħel. Is-
Sindku s-Sa Joanne Debono Grech qalet li ftit kien hemm ċaqliq dwarha u talbet lid-Deputat 
Segretarju Eżekuttiv tagħti l-informazzjoni kollha lis-Sur Attard fejn konna wasalna u x’laqgħat se 
jkollna dwarha fil-futur qarib. 
  

43.4 Kommunikazzjoni mis-Sindku 

  
43.4.1 Tressqet ir-riżenja tal-membru ta’ l-istaff Sa Cristine Jo Mansueto li sabet xogħol ieħor. Is-
Sindku Sa Joanne Debono Grech qalet li Sandra Abela għandha għalhekk titla’ skala 11. Il-Kunsill 
qabel b’mod unanimu. 
  
43.4.2 Is-Sindku Sa Joanne Debono Grech qalet li f’Tas-Sliema se jsir studju dwar residential parking 
u hi tkellmet mal-Ministru Ian Borg li qabel li Birkirkara wkoll għandha bżonn dan it-tip ta’ studju. Hi 
qalet li dan l-istudju jkun sponsorjat mill-Ministeru. Dan l-istudju għandu jkopri t-toroq kollha ta’ 
Birkirkara. Dwar min ħa jagħmel dan l-istudju, se nieħdu parir minn xi Kunsilli oħra biex naraw 
x’esperti qabbdu. Ġie suġġeriet il-Perit Joe Bugeja billi hu minn Birkirkara.   
  
43.4.3 Il-Konsulent finanzjarju s-Sur Christian Vella qal li bdiet l-ewwel fażi tal-awditjar għas-sena 
finanzjarja 2021 u kellu l-ewwel abbozz tal-financial statements sabiex jiġu approvati u jitgħaddew 
lill-awdituri tal-Gvern Lokali u lid-Dipartiment. 
  
43.4.4 Is-Sindku s-Sa Joanne Debono Grech saqsiet lis-Sur Vella kemm għandu djun il-Kunsill għax 
suppost kellna niġu in order. Is-Sur Vella qal li djun netti għalaqna bi €362,000. 
  
43.4.5 Mis-sena 2019 lil hawn id-dejn baqa’ nieżel. L-indikatur finanzjarju bħalissa qiegħed -23%. Il-
Kunsill ħa fondi minn madwar 9 skemi li kien tajjeb ħafna u hekk għandu jibqa’ jsir. 

43.4.6 Matul is-sena 2021 kellna żieda fid-dħul ta’ €20,000 (minn €2,021,000 għal €2,041,000) u 
żieda fil-ħruġ ta’ €50,000. Madankollu nistgħu nirrappurtaw operating profit wara d-diprezzament 
li kien ta’ €246,000.  L-accounting surplus kien ta’ €175,000.    
  
43.4.7 Il-konsulent finanzjarju spjega r-rapport lill-membri tal-Kunsill u ta spjegazzjonjiet dwar l-assi 
kapitali, deprezzament, skema u tqabbil ieħor bejn is-sena 2020 u s-sena 2021.   
  
43.4.8 Il-Kunsillier is-Sur karl Cutajar għamel mistoqsija dwar l-ispejjeż tal-avukat għax dehru għoljin. 
Is-Sur Vella ma kienx jaf iwieġbu dak il-ħin imma se jgħaddi transaction history lill-Kunsillier. 
  
43.4.9 Il-konsulent finanzjarju qal li kellna spejjeż kapitali ta’ €478,000. 
  
43.4.10 Il-konsulent finanzjarju qal illi billi għadnna uffiċini ġodda u għad fadal xi assets qodma 
ħafna, hemm bżonn nerġgħu nagħmlu eżerċizzju ta’ inventarju u tagging. 
  
43.4.11 Is-Sur Vella qal illi meta għalaq dan ir-rapport finanzjarju kien għad ma ħax risposta 
mingħand l-avvukati dwar kawzi pendenzi legali u allura jista’ jkun li jkollna xi emendi dwar dan waqt 
l-audit. 
  
43.4.12 Id-Deputat Segretarju Eżekuttiv qalet li l-kawża legali dwar il-famuż vann irbahniha u 
għamilna rapport l-għassa biex il-flus jidhlu fil-kont tagħna u ntuhom lir-reġjun. Il-konsulent 
finanzjarju qal li din għandu jiddiskutuha ma’ l-awdituri u fil-każ jiġi emendat ir-rapport però xorta 
mhux se jagħmlu differenza għax il-flus iridu jerġgħu joħorġu. 
  
43.4.13 L-abbozz ta’ dan ir-rapport finanzjarju ġie approvat bla oġġezzjonijiet. 
  
43.4.14 Il-konuslent finanzjarju s-Sur Christian Vella ressaq il-budget għal din is-sena. Huwa qal li 
dan kien abbozz li ma kienx hemm oġġezzjonijiet għalih waqt il-Laqgħa Annwali tal-
Kommunità.  Huwa spjega kif bħas-soltu kien konservattiv ħafna għax ta kas biss ta’ dħul ċert, il-pagi 
huma dawk li huma, spejjez rikorrenti bbażati fuq dak li attwalment nfaqna s-sena l-oħra, u li jifdal 
marru għal proġetti kapitali u djun antiki. Bħala dħul ikkalkula €1.9 miljun, pagi madwar €346,000, 
spejjez rikorrenti €1.3miljun, €228,000 għal progetti kapitali fosthom €80,000 minnhom għal djun 
antiki 
  
43.5 Mistoqsijiet mill-Kunsilliera 

  
43.5.1 Il-Kunsillier is-Sur John Mizzi qal li attenda l-laqgħa annwali tas-Soċjetà Borgia u qal li kellhom 
kliem ta’ tifħir għall-Kunsill. Is-soċjetà għamlet talba biex bħal soltu nisponsorjaw l-ilma għat-tfal 
waqt il-purċissjoni ta’ Santa Kruċ.  Ma kienx hemm oġġezzjoni. 
  
43.5.2 Id-Deputat Segretarju Eżekuttiv irrapportat illi wara li fl-aħħar laqgħa tkellmet dwar kiri ta’ 
vann għax inkiser vann tal-ħaddiema, dan ġie mikri għal 3 xhur sakemm joħroġ tender ġdid. 
  
43.5.3 Il-Kunsillier is-Sur Kaylocke Buhagiar qal li wara 21 sena Radio Birkirkara għalaq. Il-Viċi Sindku 
s-Sur Karl Cutajar saqsa għadniex ngħinu. Mid-diskussjoni ħareġ illi Karmenu li kien jieħu ħsieb ir-
radio u li issa għandu madwar 80 sena, ma xtaqx jibqa’ joħroġ il-flejjes ta’ liċenzja minn butu.  Il-

Kunsillier is-Sur Antoine Attard qal li jekk ngħinu irridu naraw li r-radio jibda jaħdem sew b’mod 
kummercjali. Il-Kunsillier is-Sur Francis Pullicino qal li għandna nistiednu lis-Sur Karmenu f’laqgħa 
oħra tal-Kunsill u jispjegalna x’ġara eżatt biex nibdew nifhmu x’ġara. 
  
43.5.4 Is-Sindku Sa Joanne Debono Grech qalet li nagħmlu x’nagħmlu noqogħdu attenti li ma 
ntellgħux djun għax diġà mifnija biżejjed meta hija kienet mingħalija li d-dejn kien inqata’ kollu imma 
għadna nirċievu kontijiet. 
  
43.5.5 Il-Kunsillier is-Sur Francis Pullicino saqsa dwar jekk kellniex xi feedback mingħand ir-Roxy. Ma 
kienx hemm żviluppi. Huwa saqsa wkoll dwar il-proġett taċ-ċentru kummerċjali ħdejn l-Iscan li kien 
ġie jkellimna. 
  
43.5.6 Il-Kunsillier is-Sur Kaylocke Buhagiar awgura lill-Kunsillier is-Sur Justin Schembri għall-
elezzjoni ġenerali. 
  
43.6 Kunsiderazzjoni u Approvazzjoni tal-iskeda ta’ pagamenti 33/8 u Petty Cash 

  
43.6.1 Id-Deputat Segretarju Eżekuttiv ressaq l-iskeda tal-pagamenti 33/8. Dawn ġew approvati 
b’mod unanimu fuq mozzjoni mill-Kunsillier is-Sa Deborah MIfsud issekondata mill-Kunsillier is-Sur 
Jimmy JM Calleja.   
  
43.6.2 Id-Deputat Segretarju Eżekuttiv ressaq l-iskeda tal-petty cash. Dawn ġew approvati b’mod 
unanimu fuq mozzjoni mill-Kunsillier is-Sa Deborah MIfsud issekondata mill-Kunsillier is-Sur Jimmy 
JM Calleja.   

  

43.7 Tmiem tal-Laqgħa u data tas-seduta li jmiss 

  
43.7.1 Il-laqgħa ntemmet fis-7.32pm u ġiet aġġornata għat-Tnejn 4 ta’ April fis-6pm. 
  
Konfermati, illum 4 ta’ April 2022. 
  
  
  
 
 
 

IFFIRMATI 
Joanne Debono Grech       Mandy Farrugia 

Sindku          Deputat Segretarju Eżekuttiv 

  


